
செயற்படுகிற அமைப்பு முறைகளை ஆராய்தல்.

(2) உயிர் மின்னியல்

bionomics: (உயி.) Gipso உயிரியல் : சூழல் தொடர்பான பழக்க வழக்கங்களை ஆராயும் அறிவியல்

biophysics : உயிர் இயற்பியல் : இயற்பியல் விதிமுறை சார்ந்த உயிரியல் ஆய்வு

biopsy : (உயி.) உயிர்ப் பொருள் ஆய்வு : உயிருள்ள உடலிலிருந்து வெட்டியெடுக்கப்பட்ட நோயுற்ற வளர்ச்சி போன்ற பொருளை அறிவியல் முறையில் ஆராய்தல்

biotaxy : (உயி.) இயற்கை இனவகுப்பு : இயற்கை உருவ அமைப்புக்கேற்ப இனங்களை வகைப்படுத்தல்

biotic : (உயி.) உயிர்சார் பொருள் : பெனிசிலின் போன்ற நோய் நுண்ம எதிர்ப்புப் பொருள்கள். இவை, ஓர் உயிர்ப் பொருளை மற்ற உயிர்ப் பொருள்களிடமிருந்து பாதுகாக்கிறது. மருத்து வத்தில் பாக்டீரியாக்களை அழிக்கப் பயன்படுகிறது

biotin : பயோட்டின் : ஊட்டச் சத்து B-2 கலவைக் கூட்டில் அட்ங்கியுள்ள 'எச்' (H) என்ற ஊட்டச்ச்த்து. இது நொதியின் (ஈஸ்ட்) நொதிப்பு நடவடிக்கைக்கு இன்றியமையாதது. சிலவகைப் பாக்டீரியாக்களுக்கும், மனித உடல்நலத்திற்கும் இது தேவை. இது இல்லை எனில் தேரல் நோய்கள் உண்டாகின்றன. முட்டையின் சமைக்கப்படாத வெண்கரு இதனை அழிக்கிறது

bipack : நிறப்பகுப்பு முறை : வண்ணத் திரைப்படங்கள் எடுப்பதற்குப் படச்சுருள்களை ஒளிப்படக் கருவியில் முறைப்படுத்தி வைக்கும்முறை. நீலச் சுருளும், சிவப்புச் சுருளும் அவற்றின் ஒளியுணர் பரப்புகளைத் தொட்டுக் கொண்டிருக்கு மாறு ஒன்றாக இணைக்கப்பட்டிருக்கும். நீலச்சுருள் முன்புறத்தில் ஒரு சிவப்புப்படலத்துடன் அமைக்கப்பட்டிருக்கும். இதனால் சிவப்பு ஒளி மட்டுமே சிவப்புச் சுருளை அடையும். பச்சைச் சுருள் தனியாக இருக்கும். ஆடியிலிருந்து வரும் ஒளியானது நீலம் சிவப்புபச்சைச் சுருள்கள் மூன்றிலும் விழும்படியாகப் பகுக்கப்படுகிறது

biplane : (வானூ.) இருதள விமானம் : ஒன்றன் மேல் ஒன்றாக இரு முதன்மையான ஆதாரத் தளங்களையுடைய விமானம்

bipolar : (மின்.) இருமுனையுடைய : நேர் எதிரான துருவ முனைப்புகளைக் கொண்ட இருகாந்தத் துருவங்களையுடையது

bipolar receiver : (மின்.) இருமுனை தொலைபேசி ஒலிவாங்கி : இரு துருவத் தொலைபேசி ஒலி வாங்கி. இதில் இரு துருவங்களும் இடையீட்டுத் தகட்டின் மீது செயற்படுகின்றன

bird’s-eye maple : (மர.) எழில் வண்ணக்காட்சி : அழகுடைய நிழல்தரும் 'மாப்பிள்' என்ற மரவகையின் கரணையிலிருந்து வெட்டி எடுக்கப்பட்ட பலகைகள் அல்லது மேலடைகள் மூலம் கிடைக்கும் மிக அழகிய வண்ணக் காட்சி

bird's mouth : (தச்சு.) புள் வாய் : இறைவாரக்கை மரத்தின் அடிப் பகுதியில் கவர்த் தகட்டில் பொருந்தி நிற்பதற்கேற்ப வெட்டப்படும் இறைவாரக்கை மரத்தில் எழுதகத்திற்காக வால் முனை விரிவாக்கம்

